
版本信息

哀哀子美，命止斯耶？小人之幸，君子之嗟。子之心胸，蟠屈龍虵；風雲變化，雨雹交

加；忽然揮斧，霹靂轟車。人有遭之，心驚膽落，震仆如麻。須臾霽止，而四顧百里，

山川草木，開發萌芽。子於文章，雄豪放肆，有如此者，吁可怪耶！

嗟乎世人，知此而已，貪悅其外，不窺其內。欲知子心，窮達之際。金石雖堅，尚可破

壞，子於窮達，始終仁義。惟人不知，乃窮至此。蘊而不見，遂以沒地。獨留文章，照

耀後世。嗟世之愚，掩抑毀傷，譬如磨鑑，不滅愈光。一世之短，萬世之長；其間得失，

不待較量。哀哀子美，來舉予觴。尚享！

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

